
Għażiż Sur Böge,

F’konformità mad-dispożizzjonijiet tal-Artikoli 24 u 43 tar-Regolament Finanzjarju tal-
25 ta’ Ġunju 2002, jekk jogħġbok sib mehmuża talba għat-trasferiment ta’ 
approprjazzjonijiet.

Inkun grat jekk tippreżenta din it-talba għat-trasferiment lill-Kumitat tiegħek, jekk inhu 
possibbli fil-laqgħa tiegħu tal-4 ta’ Mejju 2009.

Dejjem tiegħek,

Hans-Gert Pöttering

Anness: Talba għat-trasferiment tal-approprjazzjonijiet C8 /2009 - REV

SOMMARJU

1. L-għan ta’ din il-proposta huwa li tintalab żieda ta’ EUR 2.080.000 fil-linji baġitarji 
marbuta mas-sigurtà u s-sorveljanza tal-bini. 

LINJI BAĠITARJI LI SE JIRĊIEVU

Approprjazzjonijiet 
inizjali

± AB ± trasferimenti Impenji magħmula Ħlasijiet li saru 
Approprjazzjonijiet 
disponibbli qabel it-
trasferiment propost

Ammont tat-
trasferiment 

propost

Approprjazzjonijiet 
disponibbli wara t-

trasferiment propost

2026/01 “Sigurtà u sorveljanza tal-bini: Lussemburgu”

7.578.000 6.407.418 642.253 1.170.582 + 785.000 1.955.582

2026/02 “Sigurtà u sorveljanza tal-bini: Strażburgu”

7.852.000 6.630.409 695.230 1.221.591 + 685.000 1.906.591

2026/03 “Sigurtà u sorveljanza tal-bini: Brussell”

19.720.000 15.876.595 1.709.630 3.843.405 + 610 000 4.453.405

TOTAL LI ĠEJ MIT-TRASFERIMENT + 2.080.000
Sors: Stat tal-approprjazzjonijiet skont FINICS fil-31/03/2009

Qafas ġenerali

2. Il-kalkolu bir-reqqa tal-eżiġenzi li għamlet it-Taqsima tas-Sigurtà rriżultat f’estimi inizjali ta’ EUR 
39,511,735 għat-tliet linji baġitarji “Sigurtà u sorveljanza tal-bini: Lussemburgu / Strażburgu / 
Brussell” (2026-01/02/03). F’dawn l-estimi tqiesu għalkollox l-eżiġenzi l-ġodda bħal pereżempju 
l-pjanijiet għat-titjib tas-sigurtà fiz-zona f’Rue Wiertz (barra l-bini tal-PE), il-bini l-ġdid 
“President” fil-Lussemburgu, eċċ.

3. Il-Baġit 2009, kif adottat finalment mill-awtorità baġitarja, ammonta għal EUR 35,150,000 u kien 
ibbażat fuq ix-xewqa li r-riżorsi jiġu limitati għal żieda ta’ 2% meta mqabbla mal-baġit għall-2008 
u fuq approċċ prudenti li diġà kien jinkludi l-eżiġenzi ta’ proġetti ġodda li l-kalendarju tagħhom 
kien għadu ma ġiex finalizzat. Id-differenza bejn l-estimi inizjali tat-Taqsima tas-Sigurtà għall-
eżiġenzi tagħha għall-2009 u l-baġit awtorizzat għalhekk kienet ta’ EUR 4,361,735.

Pjan ta’ azzjoni għat-tfaddil – Segwitu tal-impenn mal-Kumitat COBU

4. Sadanittant, fir-rigward tal-livell ta’ riżorsi awtorizzati għall-2009 mill-awtorità baġitarja u wara l-
impenn li sar mal-Kumitat COBU fil-ħarifa tal-2008, il-Presidenza tad-DĠ wettqet eżerċizzju ta’ 
skrinjar dettaljat tan-nefqa tagħha għas-sigurtà bl-għan li tippreżenta pakkett komprensiv ta’ 
possibilitajiet għat-tfaddil.
S’issa, dan l-eżerċizzju rriżulta fi pjan ta’ azzjoni li, jekk jiġu adottati l-proposti kollha tiegħu mill-
awtoritajiet kollha tal-PE, iwassal għal tfaddil ta’ EUR 2.6 miljun għal sena kalendarju sħiħa
(ara Anness 1).

5. Il-proposti tal-pjan ta’ azzjoni (li parti minnhom diġà ġew adottati mill-Kwesturi u effettivament) 
jinkludu miżuri għat-tliet postijiet tax-xogħol kollha bħal tnaqqis fis-sorveljanza fl-entraturi STB 
barra s-sessjonijiet tal-Parlament Ewropew, tibdil fil-ħinijiet ta’ ftuħ (filgħaxija) tal-binjiet BRU 
jew il-limitazzjoni tan-numru tal-istaff tas-sigurtà individwali li jiġu stazzjonati f’ċerti binjiet (eż. 
il-bini Goldbell fil-Lussemburgu jew xi binjiet oħra amministrattivi żgħar fi Brussell).

Ġustifikazzjoni għat-talba ta’ trasferiment

6. Minkejja dawn il-proposti ta’ ffrankar li diġà ġew ippreżentati u li parti minnhom bdew japplikaw, 
l-aħħar ċifri ta’ implimentazzjoni u l-qagħda iktar ċara fir-rigward tal-eżiġenzi konkreti oħra għal 
xogħlijiet ġodda għas-sigurtà (jiġifieri l-bini “President” il-ġdid (LUX) u l-istadju finali tan-
negozjati mal-awtoritajiet Belġjani dwar il-proġett Rue Wiertz eċċ.) urew li l-baġit awtorizzat 
għall-2009 mhuwiex se jkun biżżejjed biex ikopri dawn il-ħtiġijiet kollha sa tmiem is-sena 
baġitarja.

7. Minbarra dan, iż-żieda mhux mistennija tal-prezz kull siegħa f’rabta mal-kuntratt il-ġdid tal-
gwardji tas-sigurtà fl-2008, issa qed ikollha effett indirett fuq l-eżiġenzi baġitarji għall-2009 għat-
tliet postjiet tax-xogħol: Il-kuntratt il-ġdid li beda fil-15 ta’ April 2008 diġà wassal għall-ħtieġa ta’ 
tisħiħ tal-baġit is-sena l-oħra, għal ammont totali ta’ EUR 3.2 miljuni. Għalhekk, il-baġit finali 
2008 żdied għal EUR 35,807,950, u tella’ r-rata ta’ implimentazzjoni kkalkulata abbażi tal-baġit 
oriġinali għal 108%. 

8. Minħabba dawn iż-żewġ raġunijiet, jiġifieri

1) kjarifika finali dwar l-eżiġenzi tas-sigurtà u d-dati tal-ftuħ ta’ bini ġdid, miżuri oħra ta’ 
sorveljanza bħall-proġett ta’ Rue Wiertz, eċċ. (ara d-dettalji fl-ANNESS 1)

2) effett indirett mill-2008 ’il quddiem ta’ żieda mhux mistennija fl-ispejjeż il-biċċa l-kbira 
għal pagi ta’ staff għas-sigurtà esterna (medja ta’ +10,4% għall-istaff fil-livell kollha) (ara d-
dettalji fl-ANNESS 2)

It-Taqsima tas-Sigurtà tixtieq titlob trasferiment għal-linji baġitarji 2026 ta’ ammont totali ta’ 
EUR 2,080,000, imqasssmin kif ġej bejn il-punti sekondarji:
2026-01 “Sigurtà u sorveljanza tal-bini: Lussemburgu”: EUR 785,000
2026-02 “Sigurtà u sorveljanza tal-bini: Strażburgu”: EUR 685,000
2026-03 “Sigurtà u sorveljanza tal-bini: Brussell”: EUR 610,000

Dan l-ammont diġà jikkunsidra l-effett tal-proposti kollha li saru għall-iffrankar fis-settur tas-
sigurtà li ġew ippreżentati mid-DĠ PRES1 s’issa.

9. Awtorizzazzjoni mill-awtorità baġitarja għall-ammont sħiħ tat-talba għat-trasferiment 
tirriżulta f’baġit finali għall-2009 għat-tliet linji baġitarji kkonċernati “Sigurtà u sorveljanza 
tal-bini” ta’ EUR 37,230,000, li jikkorrespondi għal żieda ta’ 4% meta mqabbel mal-baġit 
finali 2008.

Iż-żmien tat-talba tat-trasferiment

10. Dan it-trasferiment huwa assolutament meħtieġ għall-ħlas tas-servizz ta’ għassa għal parti 
minn Novembru u għal Diċembru kollu għal-Lussemburgu u għal parti minn Diċembru għal 
Strażburgu u Brussell. Ir-riżorsi meħtieġa għalhekk jeħtieġ li jkunu disponibbli għall-impenn 
mhux iktar tard mill-bidu ta’ Ottubru 2009.

                                               
1 Dwar l-assunzjoni li l-pjan ta’ azzjoni fis-sħuħija tiegħu se jitħaddan mill-awtoritajiet tal-PE u għalhekk jista’ 
jiġi implimentat malajr kemm jista’ jkun. 

11. Sabiex tirrispetta x-xewqa li l-Kumitat għall-Baġits wera kemm-il darba biex ikollu żmien 
biżżejjed biex jevalwa kif jixraq u jiddiskuti kull talba għal trasferiment, it-Taqsima tas-
Sigurtà ddeċidiet li tintroduċi t-talba attwali kmieni biżżejjed. Kieku ma kienx hekk, il-
kalendarju speċjali tas-sena tal-elezzjoni 2009 li fiha m’hemmx laqgħat tal-Kumitat għall-
Baġits bejn l-aħħar ta’ April u l-bidu ta’ Settembru kienet tirriżulta f’sitwazzjoni fejn il-
Kumitat għall-Baġits il-ġdid jiġi ppreżentat mill-ġdid b’talba għal trasferiment li l-
awtorizzazzjoni tagħha kien ikollha urġenza kbira.

LINJI BAĠITARJI LI SE JITTRASFERIXXU 

Approprjazzjonijiet 
inizjali

± AB ± trasferimenti Impenji magħmula Ħlasijiet li saru 
Approprjazzjonijiet 
disponibbli qabel it-
trasferiment propost

Ammont tat-
trasferiment 

propost

Approprjazzjonijiet 
disponibbli wara t-

trasferiment propost

Kapitolu 101 “Riserva ta’ kontinġenza”  

10.018.600
-    800.000 C2 Pendenti
-    512.000 C5 Pendenti

8.706.600 0 0 8.706.600 - 2.080.000 6.626.600
TOTAL GĦAT-TRASFERIMENT - 2.080.000

Sors: Stat tal-approprjazzjonijiet skont FINICS fil-31/03/2009

12. L-ammont meħtieġ ta’ EUR 2,080,000 jinsab f’Kapitolu 101 “Riserva ta’ kontinġenza” u jista’ 
jittieħed minn hemm.

TALBA MINN UFFIĊJAL LI JAWTORIZZA, IDDELEGAT LI JIRĊIEVI T-TRASFERIMENT

David HARLEY

Firma: 

Data: 

ANNESS 1 – Bini ġdid, avvenimenti u kwistjonijiet oħra li se jaffettwaw il-Baġit 2009

Il-bini ġdid fil-Lussemburgu (President) normalment se jintuża mill-Parlament Ewropew mir-rebbiegħa 
2009 ’l quddiem. In-nefqa totali għall-bini “President” kif ikkalkulata minn Mejju 2009 ’l quddiem bejn 
wieħed u ieħor se tkun EUR 550,000.

Żewġ reviżjonijiet tas-salarji se jolqtu l-istaff tas-sigurtà fi Strażburgu matul l-2009. Ir-reviżjoni normali tas-
salarji li diġà qiegħda fil-baġit tibda tapplika minn Lulju. Madankollu, matul l-2008 l-ewwel reviżjoni tas-salarji 
tal-kuntratt il-ġdid ġiet posposta għal Jannar 2009. Din se taffettwa l-baġit tal-2009 bejn wieħed u ieħor bi EUR 
80,000.

In-nefqa għas-sorveljanza taċ-Ċentru l-ġdid għall-Viżitaturi fi Brussell għal sitt xhur fl-2009 ġiet ikkalkulata li 
tiswa bejn wieħed u ieħor EUR 340,000. Jekk l-inawgurazzjoni taċ-Ċentru l-ġdid għall-Viżitaturi tiġi posposta, 
l-elementi għall-Baġits 2009 u 2010 għalhekk ikollhom jiġu aġġornati.

Iż-żewġ gwardji tas-sigurtà l-ġodda se jkunu f’Rue Wiertz 24 siegħa kuljum għal 6 xhur fl-2009 (il-“proġett Rue 
Wiertz”). Id-deċiżjonijiet meħtieġa diġà ttieħdu mis-Sindku ta’ Brussell u s-Sindku ta’ Ixelles, id-deċiżjoni 
formali finali tal-Ministru responsabbli għadha pendenti iżda hija imminenti. L-effett fuq il-baġit tal-2009 huwa 

ta’ madwar EUR 250,000.

ANNESS 2 – Effett indirett taż-żieda mhux mistennija tal-prezz fis-siegħa tal-persunal tas-
sigurtà esterna (Baġit 2008 miżjud)

Il-kuntratti l-ġodda tal-gwardji tas-sigurtà (ta’ dawk li jibdew jaħdmu fil-15 ta’ April 2008) għat-tliet servizzi 
(għas-sigurtà ġenerali, is-sikurezza min-nirien u r-reception) damu japplikaw għal 8 xhur u nofs biss fl-2008 
jiġifieri l-2009 se tkun l-ewwel sena sħiħa bil-kuntratt il-ġdid.

Fl-2008, bil-kuntratt il-ġdid, il-prezz fis-siegħa żdied b’mod mhux mistenni b’medja ta’ 10.4% li hija r-raġuni 
ewlenija għall-ħtieġa li jiżdied (trasferiment) il-baġit tas-sigurtà kif adottat b’EUR 3.2 miljun għal total ta’ EUR 
35,807,950.

Ir-rata medja applikata għas-siġurtà ġenerali qabel u wara l-15 ta’ April 2008, pereżempju:

- “chef d'équipe” żdied bi 13.3 % minn EUR 31.12/siegħa għal EUR 35.26/siegħa,
- “chef de poste” żdied b’10.6 % minn EUR 30.68/siegħa għal EUR 33.92/siegħa,
- operatur żdied bi 17.8 % minn EUR 28.82/siegħa għal EUR 33.94/siegħa, u
- operatur żdied bi 5.8 % minn EUR 26.74/siegħa għal EUR 28.29/siegħa.

Anke bi tnaqqis tan-numru ta’ sigħat ta’ għassa bħala riżultat tal-proposti għall-iffrankar li diġà ġew ippreżentati 
mid-DĠ PRES, dan l-effett indirett xorta se joħloq spejjeż oħrajn ta’ madwar EUR 860,000 għall-Baġit 2009, 
meta mqabbel mal-2008.


